
ՈՐԱԿԻ ԳՆԱՀԱՏՄԱՆ ԵՎ ԱՊԱՀՈՎՄԱՆ ԲԱԺՆԻ 2023-2024
ՈՒՍՏԱՐՎԱ ՀԱՇՎԵՏՎՈՒԹՅՈՒՆ

Գորիսի պետական համալսարանի Որակի գնահատման և ապահովման

բաժինը 2023-2024 ուստարում իր գործունեությունը կազմակերպել է ըստ

հաստատված աշխատանքային պլանի, որում տեղ են գտել նաև փորձագիտական

զեկույցում առկա թերությունների վերացման ծրագրի գործողությունների

իրականացումը:

2023 թ. սեպտեմբեր ամսին բաժնի կողմից իրականացվել է 2022-2023

ուստարում կազմակերպված Դասավանդման որակի և արդյունավետության

վերաբերյալ հարցման արդյունքների վերլուծություն, իսկ 2023 թ. հոտեմբերին

արդյունքները ներկայացվել են համապատասխան ստորաբաժանումներին:

Հոկտեմբեր-նոյեմբեր ամիսներին Բաժինը հանդիպումներ է նախաձեռնել

դեկանների, ամբիոնների վարիչների և առանձին դասախոսների հետ,

ներկայացրել ուսանողների առաջարկությունները և դժգոհությունները:

Ներկայացվել են բարելավման առաջարկներ ուսանողների կողմից նախանշված

խնդիրների լուծման համար:

2023 թ. նոյեմբերի 15-ին ԳՊՀ որակի գնահատման և ապահովման բաժնի

նախաձեռնությամբ կազմակերպվել է տեղեկատվական հանդիպում առաջին

կուրսեցիների հետ, որի նպատակն էր ներկայացրել «Ուսանողի ուղեցույց»

ձեռնարկը: Ուղեցույցի օգնությամբ ուսանողները ծանոթացան բուհի երկարամյա

պատմությանը, բուհի ստորաբաժանումներին, ուսանողական կառույցներին,

ինչպես նաև իրենց իրավունքներին և պարտականություններին: Նպատակ

ունենալով բարելավել կրթության որակը՝ բաժնի աշխատակիցները

հարցաթերթիկների միջոցով իրականացրեցին ուսանողների կրթական

կարիքների վերհանում և գնահատում: Այս գործընթացը բաժինն առաջին անգամ

էր իրականացնում հենց առաջին կուրսեցիների շրջանում, որպեսզի ավելի վաղ

վերհանվեն խնդիրները, որոնց լուծման դրական ազդեցությունն ակնհայտ կլինի

հենց իրենց համար: Արդյունքները ամփոփվել և ներկայացվել են քննարկման

համապատասխան ստորաբաժանումներում: Ներկայացվել են բարելավման

առաջարկներ, որոնց ազդեցությունը և գործընթացը ՊԻԳԲ փուլով իրականացնելու

նպատակով ապրիլին բաժինը կրկին կազմակերպել է ֆոկուս խմբային քննարկում

նույն՝ առաջին կուրսեցիների մոտ: Ուսանողների արձագանքները կատարված

բարելավումների առումով շատ դրական էին, ինչը դրսևորվեց նաև հետագա

հարցումներին առավել ակտիվ մասնակցությամբ:

2023 թ. նոյեմբեր ամսին մեկնարկել է SMARTI ծրագրի շրջանակում ԳՊՀ-ում

ստեղծված EMI կենտրոնի հավատարմագրման պրոցեսը, որի շրջանակում բաժնի

ղեկավարը մասնակցել է ինքնավերլուծության զեկույցի պատրաստման

աշխատանքներին, մասնավորապես ՈԱԱԿ-ի համակարգմամբ տեղի են ունեցել մի

քանի տեղեկատվական հանդիպումներ, որոնց ընթացքում քննարկվել են EMI

կենտրոնների ինքնավերլուծության չափանիշներն ու չափորոշիչները:

2023 թ. նոյեմբերի 17-ին բաժնի մասնագետը մասնակցել է «Էրազմուս+

Տեղեկատվական օրեր 2023»  հանդիպմանը, որի ընթացքում քննարկվեցին

Էրազմուս+ ծրագրի 2021-2027 թվականների առաջնահերթությունները և թե

ինչպես նախապատրաստվել առաջարկների մրցույթին:

2023 թ. նոյեմբերի 22-ին Բաժնի մասնագետը համակարգել է Էրազմուս+

«Աջակցություն անգլերենով դասավանդման նորարարական

մեթոդաբանությանը, մոտեցումներին և գործիքակազմի կիրառմանը՝ կրթության

արդյունավետությունը, կայունությունը և միջազգայնացումը բարելավելու

նպատակով» (SMARTI) ծրագրի շրջանակում կազմակերպված միոցառումը, որի

ընթացքում ներկայացվեցին ծրագրի արդյունքները, տեղի ունեցավ ԱԴՄ

կենտրոնի պաշտոնական բացումը և ծրագրի առաջին պիլոտային դասընթացը:

2023 թ. նոյեմբերին մեկնարկել է ուսումնական ծրագրերի վերանայման

գործընթացը: Վերանայման ընթացքում պարզ է դարձել, որ պետք է լրամշակել

Կրթական ծրագրերի մշակման ուղեցույցը: Բաժինն ամբիոնների վարիչների և

ուսումնական մասի հետ համատեղ մշակել է նոր ուղեցույցը, և գիտական

խորհրդի նիստում հաստատվելուց հետո ամբիոնների առաջարկվել է կրթական

ծրագրերը համապատասխանեցնել նոր ուղեցույցին:

2023 թ. դեկտեմբեր ամսին կազմվել է 2019-2023 ԳՊՀ Ռազմավարական

զարգացման ծրագրի հանձնաժողովի հաշվետվությունը: Այն քննարկվել է

հանձնաժողովի նիստերում և ներկայացվել գիտական խորհրդին:

2023 թ. դեկտեմբեր ամսին պատրաստվել է նաև նախորդ ուստարվա

հաշվետվությունը և ներկայացվել գիտխորհրդի նիստում:

2024 թ. հունվարի 31-ին մեկնարկել է SMARTI ծրագրի հավատարմագրման

գործընթացը, որի շրջանակում բաժնի մասնագետը որպես փորձագետ մասնակցել

է 3 գործընկեր բուհերի EMI կենտրոնների հավատարմագրման պրոցեսին:

Գործընթացը տևել է շուրջ 2 ամիս:

2024 թ. հունվար ամսին բաժինը, ըստ ինստիտուցիոնալ հավատարմագրման

պահանջների՝ հավատարմագրումից երկու տարի անց կազմել և ՈԱԱԿ է

ներկայացրել Գորիսի պետական համալսարանի ինստիտուցիոնալ

վերահավատարմագրումից հետո փորձագիտական զեկույցում առկա

թերությունների վերացման ծրագրով իրականացված գործողությունների

հաշվետվությունը:

2024 թ. փետրվար ամսին բաժինը համակարգել է Անգլերեն և

գրականություն կրթական ծրագրի բեչմարքինգի իրականացման գորընթացը:

Բեչմարքինքն իրականացվել է Շիրակի պետական համալսարանի անգլերեն և

գրականություն կրթական ծրագրի հետ և ըստ կարգի՝ կազմվել է նաև

հաշվետվություն, իսկ օտար լեզուների ամբիոնը, հիմք ընդունելով բեչմարքինգի

հաշվետվությունը, կրթական ծրագրի ուսումնական պլանում կատարել է որոշ

փոփոխություններ:

2024 թ. ապրիլի 9-ին բաժնի ղեկավարը մասնակցել է ՈԱԱԿ-ի կողմից

կազմակերպված ՄԿԾ բարելավման հաջողված փորձի առցանց

հանդիպում-քննարկմանը:

2024 թ. մարտ-մայիս ամիսներին բաժինն իրակացրել է հայոց լեզու և

գրականություն կրթական ծրագրի ինքնավերլուծություն-ինքնագնահատում՝

ուսումնասիրելով փաստաթղթային ողջ հենքը, ինչպես նաև հարցումներ

իրականացրել կրթական ծրագրի ներքին և արտաքին շահակիցների շրջանում:

Կրթական ծրագրի ինքնագնահատման զեկույցը ներկայացվել է ՈԱԱԿ:

2024 թ. մայիս ամսին իրականացվել է Դասավանդման որակի և

արդյունավետության վերաբերյալ հարցումը ԳՊՀ ուսանողների շրջանում:

Հարցման կազմակերպման աշխատանքներում Բաժինը ներգրավել է

ուսումնական խորհդատուներին և կուրսերի ավագներին: Հարցման արդյունքները

վերլուծվել են 2024 թ. հուլիս-սեպտեմբեր ամիսներին, հարցման արդյունքների

վերլուծությունը ներկայացվել է համապատասխան ստորաբաժանումներին 2024

թ. հոկտեմբեր ամսին:

2024 թ. հունիսի 6-ին բաժնի աշխատակիցը մասնակցել է Հայաստանի

ազգային ագրարային համալսարանում կայացած «Համալսարանների

կառավարումն ու կազմակերպչական ենթակառուցվածքները՝ որպես որակյալ

կրթության հիմք» աշխատաժողովին, որի նպատակն էր մասնակիցներին

ծանոթացնել կառավարման տարբեր մոդելների և դրանց ազդեցությանը

համալսարանի գործունեության վրա:

2024 թ. հուլիսի 16-ին բաժնի ղեկավարն ու մասնագետը ՀՊՏՀ-ում մասնակցել

են Մասնագիտական կրթության որակի ապահովման ազգային կենտրոնի (ՈԱԱԿ)

և գերմանական Որակի ապահովման գործակալության (AQAS) նախաձեռնած

համատեղ միջազգային հավատարմագրման գործընթացի

առանձնահատկություններին նվիրված աշխատաժողովին:

Բաժնի աշխատակիցները 2023-24 ուստարում ակտիվ մասնակցություն են

ունեցել Արտաքին կապերի բաժնի կողմից իրականացվող միջազգային

ծրագրերով նախատեսված բոլոր դասընթացներին, հանդիպումներին:

ԳՊՀ որակի գնահատման և ապահովման
 
բաժնի վարիչ Գ. Շաբունց




